
Liewe vriende

Vrydagoggend neem ons vir ds Danie Pretorius lughawe toe na hul terugkoms die begin van die week uit Noord Angola.
 

Danie se geestelike hoogtepunte, beskryf hy so:
 

Die seën van die Here was sigbaar, byna tasbaar.  Die bidgeleenthede op pad was spesiaal en ons dagafsluiting by Kikuni uit 1 Petrus 1 en 2 was leersaam en inspirerend.
 

Die IERA kerk se leierskap en baie lidmate het 'n dors na teologiese onderrig.  Om te sien hoe negentig mense dag na dag opdaag vir onderrig en in week 2, het sestig studente in ’n klaskamer geluister sonder dat hulle slaap, was iets besonders.  Die dankbaarheid en vriendelikheid van die Bakongo mense het ’n mens laat nederig voel.
 

Ds Jacob Schoeman se  roeping na en visie vir Angola, is duidelik. Dit was aanvanklik as 'n poging begin het om Angolese bekeerlinge kerklik te huisves, is besig om te verander in 'n opheffingsaksie by Kikuni en selfs die daarstel van 'n teologiese opleidingsfasiliteit.
 

Die uitreikgroep was ernstig om te werk en het alles ingesit. Die Veritas opleiding van Jeanette Lubbe met haar man Gert, wat die admin. doen, breek die Lewende Woord oop vir mense met groot geestelike honger.
 

Daar is 'n aangrypende belangstelling na Bybels en groot dankbaarheid elke keer wat iemand 'n Bybel gekry het !!!
 

Die tolke Celestino Cango en Isaac Chinnei was ten volle deel van die span en het mooi ingeskakel.
 

Noue ontkomings:
 

· toe Danie se paspoort skielik net weg was by padblokkade, maar genadiglik gevind is deurdat dit in 'n gleuf in die kar ingeskuif het.
· toe Gert oppad na Rundu ontdek sy dokumentesak is weg en hy terugry grens toe, 'n gewillige grensamptenaar oopsluit en Gert se dokumentesak op die toonbank  kon terugbesorg. 

Ek het ook Maandag 'n belangrike afspraak nagelaat en moes mooi verskoning vra ...
 

Nou ja, ek hoor vandag in 'n program van James Dobson waar hy sê jy sal jou kop ook vergeet as hy nie aan jou lyf vasgeskroef is nie ..... en met 'n glimlag op my gesig, sluit ek hiermee af ...
  

As u wil betrokke raak by die logistiek en totdaarstelling van die Kikuni projek, kan u gerus met ons skakel.
 

Met groete van die Kunenespan
Wilma
